
దేవీస్తోత్రమ్  ౧

శ్రీగణేశాయ  నమః ।
నమస్తేఽస్తు దుర్గే సదానన్దరూపే  సురైః  స్తూయమానే మునీనాం సుపూజ్యే ।
నమస్తే జగద్వన్ద్యపాదారవిన్దే  నమస్తే భవామ్భోధిసన్తారదక్షే ॥ ౧॥
నమస్తే నమస్తే సదా దైవతేజ్యే  తథా దీనదుఃఖే దయాక్రాన్తచిత్తే    ।
నమస్తే మహాదేవమాన్యే భవాని సుదీనం స్వదాసం జనం పాహి శశ్వత్ ॥౨॥
నమస్తే జగద్వ్యాపికే విశ్వరూపే సదాయోగిగమ్యే స్వభక్త్యైకలభ్యే  ।
రమాశారదాశమ్భుకాన్తాస్వరూపే నమస్తే మహాకాలికే శుద్ధరూపే  ॥ ౩॥
నమస్తేఽమ్బికే భక్తసంసేవ్యపాదే నమస్తేఽఘవిధ్వంసికే సర్వశక్తే  ।
జగత్కాననే క్రోధకామాదిహింస్రైః   పరీతోఽస్మి మాతః సదా రక్ష రక్ష ॥ ౪॥
నమస్తే జగద్బీజరూపే మహేశి స్వభక్తేషు రక్తే శరణ్యే త్రినేత్రే  ।
త్వదన్యా న చాస్తే విపన్నాశకారీ సుసమ్పత్ప్రదాం త్వాం సదా సంనతోఽస్మి ॥ ౫॥
అహం దేవియాచే పదామ్భోజసేవాం భవత్యాస్తథా భక్తిభావం భవేడ్యే ।
ప్రసీదామ్వ  దాసే సదా శైలపుత్రి  శివాం శఙ్కరీం పార్వతీం త్వాం భజామి ॥౬॥
త్వదన్యో న మాన్యో న చాన్యశ్చ గణ్యస్త్వమేకాఽసి మాతర్జగజ్జాలహేతుః   ।
జగన్నాశికా పాలికా చ త్వమేవ గిరేర్బాలికాం కాలికాం సంనతోఽహమ్ ॥ ౭॥
శ్రియం  శారదాం శమ్భుశక్తిం మహేశీం త్రినేత్రాం   చ దుర్గాం  తథా కాలరాత్రిమ్  ।
తుషారాద్రిపుత్రీం   జగద్దుఃఖహన్త్రీం   స్మరన్ దుఃఖనాశో భవేన్మానవానామ్ ॥౮॥
ఇదం స్తోత్రం  మహాదేవ్యాయోగానన్దేన  నిర్మితమ్ ।
యః పఠేత్ప్రాతరుథాయ స నరో వాఞ్ఛితం లభేత్ ॥౯॥
ఇతియోగానన్దవిరచితం  శ్రీదేవీస్తోత్రం   సమ్పూర్ణమ్  ॥

